
趙濂(竹泉)原序 

    長觀天地間，九城之風土各殊，人生之性情亦異。不必外侵珍厲，

內結憂患，在在有倉猝之患，命懸呼吸者。而欲化險為夷，回生起死，

謂非醫可乎？非醫書得乎？醫書之夥，汗牛充棟；獨於傷科，略而不

詳，何也？ 

    蓋沾沾獨得者，深韜其秘，不肯流傳；其與違己達人之意，部大

相反耶！概其忽遇跌傷者，與夫囂悍之邦，人喜鬥狠，一朝之忿，互

相失手，忘身及親。輕者皮破血流，猶可療治；重者骱脫骨斷，命在

須臾；專賴醫之手法，書之方藥，以挽其危，不至累訟償命。是使一

命得全，即全兩命；可無破產傾家，寡妻孤子，尤免鄰里牽累無辜。

傷科奧旨，顧可不講乎哉？ 

    余常參匯醫籍，遍訪專家，四十餘年，始獲傷科抄本。細為較勘，

擇其精詳，補其缺漏，加以經驗之真，編輯成佚，顏曰傷科大成。寓

公於世，爰付剞劂，使閱者如庖丁解牛，心得手應。 

    苟志存利濟者，廣為刊傳，不僅城鎮得沾惠澤，即窮鄉僻壤，均

可檢書施救；庶被傷者，咸登康壽之城。然則醫門雖曰小道，未必非

仁術之端也已。 

